
ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᒃ 

ᑎᑎᖃᕐᓂᖃᕐᕕᖕᒥ ᑎᑎᖃᑯᕕᖓ 1720, ᐃᒡᓗ 959 

ᐃᖃᓗᐃᑦ, ᓄᓇᕗᑦ 

X0A 0H0 

ᒪᓴᐊ ᑯᑎ, ᐊᐅᓚᑦᑎᔨ, ᖃᐅᔨᓇᓱᐊᕐᓂᕐᒧᑦ ᑐᓴᐅᒪᒃᑲᐃᔨ 

 

ᐃᓄᑦᑎᐊᕙᒃ ᐊᖑᑦ ᑯᑎ: 

ᐱᓪᓗᒍ: ᐱᓕᕆᔪᓐᓇᐅᑎ ᓇᐃᓈᕈᑎᖓ – ᐃᖃᓗᓐᓂ ᑕᕆᐅᕐᒥ ᐋᖅᑭᒃᓱᖅᓯᒪᓂᕐᒧᑦ ᓴᓇᔭᒃᓴᖅ 

(ᓄᓇᕗᑦ ᒐᕙᒪᒃᑯᑦ) ᐱᓕᕆᔪᓐᓇᐅᑎ ᓈᓴᐅᑖ 01 034 16N-M 

1.  ᖃᐅᔨᒪᓇᖅᓯᑎᑦᑎᓂᖅ ᐊᒻᒪᓗ ᓴᓇᔭᒃᓴᐅᑉ ᓇᒦᓐᓂᖓ 

ᓯᑯᖃᒃᑎᓐᓇᒍ ᓇᓪᓕᕉᑎᓂᖓᓂ 2018−ᒥ, ᓴᓇᔭᐅᒋᐊᕐᓂᐊᕐᓗᑎᒃ ᐱᖓᓱᑦ ᐱᓕᕆᕕᖁᑏᑦ ᑰᔨᔅᓯ ᑲᖏᖅᑐᐊᓂ (ᕿᑭᖅᑖᓗᒃ 

ᐃᒻᒥᒃᑰᖓᓂᖓᓂ). ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒃ ᓴᓇᔭᒃᓴᕐᒃ (DSP ᓴᓇᔭᒃᓴᖅ) ᓄᑖᖑᒪᑦ ᓴᓇᔭᐅᓂᖅᑐᖅ, ᐊᒻᒪᓗ ᐅᒥᐊᒃᑯᕕᒃ 

ᑐᓚᒃᑕᕐᕕᒃ ᓴᓇᔭᒃᓴᖅ (SCH ᓴᓇᔭᒃᓴᖅ) ᐱᓕᕆᔪᑕᐅᖕᒪᑦ ᐱᐅᓯᒋᐊᖅᑎᑦᓯᒍᑕᐅᓗᓂ ᓄᓇᓕᓕᕆᔨᒃᑯᑦ ᐅᖅᑯᐃᕕᖁᑖᓂᒃ ᐊᒻᒪᓗ 

ᐊᑐᖅᑕᐅᔪᖅ ᓵᕕᒋᐊᖅᑐᕐᕕᒃ ᐃᖃᓗᓐᓂ (ᑕᑯᒃᓴᐅᑎᑦᑎᔪᑎ 1-1). ᐅᑐᐱᕆ 2017−ᒥ, ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 

ᑎᑎᕋᓚᐅᕐᒪᑕ ᖃᐅᔨᓴᕐᓂᕐᒧᑦ ᐅᓂᐊᒃᑳᓕᐅᕆᓯᒪᔪᓂᒃ ᐃᓱᒪᓕᐅᕈᑕᐅᔪᓂᒃ ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒃ ᓴᓇᔭᒃᓴᒧᑦ ᐊᒻᒪᓗ ᐅᒥᐊᒃᑯᕕᒃ 

ᑐᓚᒃᑕᕐᕕᒃ ᓴᓇᔭᒃᓴᒥᒃ ᑕᐅᕗᖓᒃᑲᓐᓂᖅ ᕿᒥᕐᕈᔭᐅᔭᕆᐊᖃᕈᓐᓃᕐᓗᑎᒃ.  

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ−ᐃᖃᓗᓕᕆᓂᕐᒧᑦ ᓴᐳᒻᒥᒃᓯᓂᕐᒧᑦ ᐱᓕᕆᔪᑎ (DFO-FFP) ᐃᓱᒪᓕᐅᕈᑕᐅᓚᐅᕐᒪᑕ ᐊᒃᓱᐊᓘᖅᑐᒥᒃ 

ᓱᕋᐃᔪᑕᐅᔪᓐᓇᕐᓂᖓᓂᒃ ᐃᒪᓐᓇᐃᓕᔪᑕᐅᒐᔭᕐᓗᓂ ᓴᓇᔭᐅᓐᓂᖏᓐᓄᑦ ᑕᒪᕐᒥᒃ ᓴᓇᔭᒃᓵᒃ, ᐊᒻᒪᓗ ᑕᐃᒪᐃᒪᑦ ᐃᖃᓗᒐᓱᐊᕐᓂᕐᒧᑦ 

ᒪᓕᒐᖅ ᐱᓕᕆᔪᓐᓇᖅᓯᑎᑦᓯᒍᑎᖓ (FAA) ᑐᒃᓯᕋᐅᑎᑦ ᑐᓂᔭᐅᓕᓚᐅᖅᐳᖅ. ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒃ ᐊᒻᒪᓗ ᐅᒥᐊᒃᑯᕕᒃ 

ᑐᓚᒃᑕᕐᕕᒃ ᓴᓇᔭᒃᓵᒃ ᕿᒥᕐᕈᔭᐅᓚᐅᖅᐴᒃ ᐊᑕᐅᑦᓯᒃᑯᑦ ᑐᒃᓯᕋᐅᑎᒃ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ−ᐃᖃᓗᓕᕆᓂᕐᒧᑦ ᓴᐳᒻᒥᒃᓯᓂᕐᒥᒃ 

ᐱᓕᕆᔪᑎ ᐊᒻᒪᓗ ᑕᒪᑐᒪ ᑭᖑᓂᖓᒍᑦ ᑕᐃᔭᐅᓂᐊᓕᕐᓗᑎᒃ ᐃᒪᐃᓕᔭᐅᓗᑎᒃ ᐃᖃᓗᖕᓂ ᓴᓇᔭᒃᓴᖅ.  

ᑎᑎᕋᒃᓯᒪᓂᖓ ᐃᖃᓗᒐᓱᐊᕐᓂᕐᒧᑦ ᒪᓕᒐᖅ ᐱᓕᕆᔪᓐᓇᖅᓯᑎᑦᓯᒍᑎᖓ ᐋᖅᑭᒃᓱᐃᔪᑕᐅᓚᐅᕐᒪᑦ ᐋᖅᑭᒋᐊᖅᓯᔪᑎ ᐸᕐᓇᒍᑎᒥᒃ 

ᐋᖅᑭᒋᐊᖅᓯᔪᑕᐅᖁᓗᒍ ᐊᒃᓱᐊᓘᖅᑐᒥᒃ ᓱᕋᐃᓂᐅᓴᓂᖓᓂᒃ. ᖃᐅᔨᒪᔭᐅᔭᕆᐊᓕᒃ ᐊᐱᖅᓱᕐᓂᐅᓚᐅᖅᑐᖅ ᐅᖃᐅᓯᖃᓗᐊᑕᖅᑐᖅ 

ᐱᔭᐅᓯᒪᔭᕆᐊᓕᖕᓂᒃ ᐃᖃᓗᒐᓱᐊᕐᓂᕐᒧᑦ ᒪᓕᒐᖅ ᐱᓕᕆᔪᓐᓇᖅᓯᑎᑦᓯᒍᑎᖓᒥᒃ ᑲᖕᒪᑎᑕᐅᑎᓗᒋᑦ ᐃᖃᓗᖕᓂ ᓯᑎᐱᕆ 2017−ᒥ 

ᐃᓚᒋᔭᐅᓗᑎᒃ ᐊᒪᕈᒃ ᐊᖑᓇᓱᐊᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ (HTA). ᐊᖑᓇᓱᐊᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᒃᐱᒍᓱᓚᐅᖏᒪᑕ 

ᐅᑭᖅᑕᖅᑐᒥ ᐃᖃᓗᖏᑦ ᐊᒃᑐᖅᑕᐅᓂᐊᖅᑐᕆᔭᐅᓇᑎᒃ ᓴᓇᓂᕐᒧᑦ ᐅᒥᐊᒃᑯᕕᒃᓴᓂᒃ ᑭᓯᐊᓂ ᐱᓕᕆᖃᑕᐅᔪᒪᓪᓗᑎᒃ ᐃᖃᓗᖕᓂ 

ᐋᖅᑭᒋᐊᖅᓯᓂᕐᒧᑦ ᐸᕐᓇᒍᑎᓂᒃ ᐱᓕᕆᐊᖑᔭᕆᐊᓕᓐᓂᒃ ᐃᓚᒋᔭᐅᓂᖓᓄᑦ ᐃᖃᓗᒐᓱᐊᕐᓂᕐᒧᑦ ᒪᓕᒐᖅ ᐱᓕᕆᔪᓐᓇᖅᓯᑎᑦᓯᒍᑎᖓᓄᑦ. 

ᐃᖃᓗᒐᓱᐊᕐᓂᕐᒧᑦ ᒪᓕᒐᖅ ᐱᓕᕆᔪᓐᓇᖅᓯᑎᑦᓯᒍᑎ ᑎᑎᕋᒃᑕᐅᓚᐅᕐᒪᑦ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ-ᐃᖃᓗᓕᕆᔨᒃᑯᑦ ᓴᐳᒻᒥᒃᓯᓂᕐᒧᑦ 

ᐱᓕᕆᔪᑎ, ᑎᑎᕋᒃᓯᒪᔪᑯᕕᖓᑕ ᓈᓴᐅᑎᖏᓐᓂ: 17-HCAA-00961, 17-HCAA-00964) ᐊᒻᒪᓗ ᓴᓇᔭᐅᕕᒋᓂᐊᖅᑕᖓᑕ ᓄᓇᖓᓂ 

ᖃᐅᔨᓴᖅᓯᔪᑎᑦ ᐱᓕᕆᐊᖑᓚᐅᖅᐳᑦ ᐊᑯᓐᓂᖓᓂ ᕿᑎᕋᓕᖅᑎᓗᒍ ᐊᐅᒎᓯ ᐊᒻᒪᓗ ᓯᕗᓪᓕᖅᐹᖓᓂ ᐱᓇᓱᐊᕈᓯᖓᑕ ᓯᑎᐱᕆ 2018.  

ᑖᓐᓇ ᑎᑎᕋᓯᒪᔪᖅ ᐱᔭᐅᑎᑦᓯᓚᐅᕐᒪᑦ ᓇᐃᓈᕈᑎᖏᓐᓂᑦ 2018−ᒥ ᓄᓇᖓᓂ ᐱᓕᕆᓂᕆᔭᐅᔪᓂᒃ ᐱᓕᕆᐊᖑᓚᐅᖅᑐᓂᒃ 

ᐃᓚᓕᐅᑎᓯᒪᓪᓗᑎᒃ ᐊᑕᐅᓯᐅᖏᑦᑐᓄᑦ−ᐊᕐᕌᒍᒥ ᐱᓕᕆᔪᑎᓄᑦ. ᐃᖃᓇᐃᔭᖑᔪᖅ ᐱᓕᕆᐊᖑᓚᐅᖅᐳᖅ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ 

ᐃᖃᓇᐃᔭᕕᖓᓂᑦ (NRI) ᐱᓕᕆᔪᓐᓇᐅᑎ ᓄᑖᕈᒃᑎᑕᐅᑎᓗᒍ ᓄᓇᒥ ᐃᖃᓇᐅᔭᖑᔪᖅ ᐱᓕᕆᐊᖑᑎᓗᒍ ᑐᙵᕕᓪᓗᐊᑕᐅᕐᒥ 

ᖃᐅᔨᓴᖅᓯᔪᑎᓂ (ᐱᓕᕆᔪᓐᓇᐅᑎ ᓈᓴᐅᑖ 01-034-16N-M). ᓴᓇᔭᒃᓴᐅᑉ ᓴᓇᔭᐅᓂᖓᑕ ᖃᐅᔨᒪᒋᐊᖅᑕᐅᔪᑎᖓ (ᐱᖃᓯᐅᔾᔨᕗᖅ 

ᐃᖃᓗᒐᓱᐊᕐᓂᕐᒧᑦ ᒪᓕᒐᖅ ᐱᓕᕆᔪᓐᓇᖅᓯᑎᑦᓯᒍᑎᖓᓂᒃ) ᐱᖃᓯᐅᑎᔭᐅᓪᓗᑎᒃ ᓄᓇᕗᑦ ᐸᕐᓇᓐᓂᕐᒧᑦ ᐱᓕᕆᖁᔨᔪᑎᑦ ᑎᑎᕋᒃᓯᒪᔪᓂ 

ᓈᓴᐅᑎᓕᒃ 148431 (ᐃᑎᔪᒥ ᑕᕆᐅᕐᒥ ᑐᓚᑦᑕᕐᒃ ᓴᓇᔭᒃᓴᖅ) ᐊᒻᒪᓗ 148429 (ᐅᒥᐊᒃᑯᕕᒃ ᑐᓚᒃᑕᕐᕕᒃ). 

ᑐᓴᐅᒪᔪᑎᒃᓴᑦ ᑐᓂᔭᐅᔪᑦ ᑕᒃᑯᑎᒎᓇ ᐅᓂᒃᑳᓕᐊᖑᓯᒪᔪᑎᒍ ᐱᓕᕆᒋᐊᕈᑕᐅᓚᐅᖏᓐᓂᖓᓂ ᐊᒻᒪᓗ ᕿᒥᕐᕈᔭᐅᓚᐅᖏᓐᓂᖓᓂ 

ᐃᒻᒥᒃᑰᖓᓂᖏᑦ. ᑕᐅᕗᖓᒃᑲᓐᓂᖅ ᓇᓗᓇᐃᔭᖅᓯᒪᔪᑦ ᐱᔭᐅᑎᑕᐅᓂᐊᖅᐳᑦ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕕᖓᓂᑦ ᑕᐃᒫᒃ 

ᐱᔭᐅᔪᓐᓇᖅᓯᑎᑕᐅᕙᓪᓕᐊᑎᓗᒋᑦ ᐅᓂᒃᑳᓕᐊᖑᓯᒪᔪᑦ ᓴᕿᑕᐅᑎᓗᒋᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ−ᐃᖃᓗᓕᕆᓂᕐᒧᑦ ᓴᐳᒻᒥᒃᓯᓂᕐᒥᒃ 

ᐱᓕᕆᔪᑎᑦ ᐅᑯᑎᒎᓇ ᐋᖅᑭᒋᐊᖅᓯᔪᑕᐅᓂᐊᖅᑐᑎᒍ ᖃᐅᔨᒪᒋᐊᖅᓯᓂᖅ ᐱᓕᕆᐊᖑᑎᓪᓗᒍ. ᐃᓘᓇᑎᒃ ᖃᐅᔨᒪᔪᑎᑦ ᓄᐊᑕᐅᓯᒪᔪᑦ 

ᐃᓚᒋᔭᐅᑎᑕᐅᔪᑦ ᐋᖅᑭᒋᐊᖅᓯᔪᑎᑦ ᐱᓕᕆᔪᑎᖏᓐᓄᑦ ᐱᔭᐅᖃᓯᐅᑎᔪᓐᓇᖅᐳᑦ ᐱᔪᒪᔪᓄᑦ ᐱᓕᕆᖃᑕᐅᔪᓄᑦ, ᐊᒻᒪᓗ ᓄᓇᕗᑦ 

ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕕᖓᓂᑦ ᑖᒃᑯᐊ ᐅᖃᐅᔭᐅᓂᐊᕐᒪᑕ ᐃᓗᓕᖏᓐᓂᑦ ᐋᖅᑭᒋᐊᖅᓯᔪᑎᑦ ᐱᓕᕆᔪᑎᖏᑦ 

ᐅᖃᓕᒫᒐᓕᐊᖑᓯᒪᓕᖅᐸᑕ.  

ᓴᓇᔭᐅᓂᖏᑦ ᑕᒪᒃᑯᐊ ᐅᒥᐊᒃᑯᕖᑦ ᐱᓕᕆᐊᖑᐃᓇᕐᒪᑕ ᐊᒻᒪᓗ ᑲᔪᓯᑎᑕᐅᓂᐊᖅᑐᑎᒃ 2019−ᒥ.  

2.  ᖃᐅᔨᓇᓱᐊᖅᑎᑦ ᐱᓕᕆᖃᑎᒋᒃᑐᑦ 

ᖃᐅᔨᓇᓱᐊᖅᑎᑦ ᐱᓕᕆᖃᑎᒋᒃᑐᑦ ᐃᓚᓕᐅᑎᔭᐅᓚᐅᖅᐳᑦ ᐃᖃᓗᓐᓂ ᐋᖅᑭᒋᐊᖅᓯᔪᑎᑦ ᐸᕐᓇᒍᑎᓄᑦ ᓇᓗᓇᐃᔭᖅᓯᒪᓂᖏᑎᒎᖓᓪᓗᑎᒃ 

ᐅᑯᓇᓂ ᑎᑎᕋᒃᓯᒪᔪᓂ 2-1. ᖃᓄᐃᑦᑐᑐᐃᓇᐃᑦ ᐊᐱᖅᑯᑎᒃᓴᑦ ᑐᕌᖓᔪᑦ ᑖᑦᓱᒧᖓ ᓴᓇᔭᒃᓴᒧᑦ ᐊᐱᖅᑯᑕᐅᔪᓐᓇᖅᐳᑦ ᕕᒃᑐᐊᕆᐊ 

ᕗᕐᑎᑦ−ᑯᐅᑦᑎᔅ (ᐃᕐᖐᓇᖅᑕᕈᑎᖓ: victoria.coutts@advisian.com; ᐅᖄᓚᐅᑖ: 778-945-5501) ᑭᒡᒐᖅᑐᕐᓗᒋᑦ ᓄᓇᕗᑦ ᒐᕙᒪᒃᑯᑦ 

(ᐅᖃᕐᕕᒃᓴᐅᕗᖅ ᓵᓐᓂᖕ ᒪᒃᕇ, ᐃᕐᖐᓇᖅᑕᕈᑎᖓ: ᒪᒃᕇ, CMcRae@gov.nu.ca). 

ᑎᑎᕋᒃᓯᒪᔪᓂ 2-1 ᐃᖃᓗᐃᑦ ᐋᖅᑭᒋᐊᕈᑎᖓ ᐸᕐᓇᖕᓂᕐᒧᑦ ᖃᐅᔨᓇᓱᐊᖅᑎᑦ ᐱᓕᕆᖃᑎᒋᒃᑐᑦ 

ᐊᑎᖓ ᐃᖃᓇᐃᔮᖓ 

ᕕᒃᑐᐊᕆᐊ ᕗᕐᑎᑦ-ᑰᐅᑦᑎᔅ ᐊᐅᓚᑦᑎᔪᖅ ᐆᒪᔪᓕᕆᔨ 

ᑕᐃᔮᓐ ᐱᓐᑐ ᓄᓇᓕᖕᓂᒃ ᐱᓕᕆᖃᑎᓕᒃ ᐊᒻᒪᓗ ᓄᓇᖃᖅᑳᒃᓯᒪᔪᑦ ᖃᐅᔨᒪᔭᖏᓂ ᐊᐅᓚᑦᑎᔪᖅ 

ᑳᒧᕋᓐ ᓇᐃᑦ ᓄᓇᒥ ᐋᖅᑭᑦᑎᐊᖅᓯᒪᔭᕆᐊᓕᓕᕆᔨ 

3.  ᓴᓇᔭᒃᓴᖅ ᑎᑭᐅᒪᔪᓐᓇᖅᐳᖅ 

ᐃᖃᓗᖕᓂ ᐋᖅᑭᒋᐊᖅᓯᔪᑎ ᐸᕐᓇᒍᑎ ᐃᓗᓕᖃᕐᒪᑦ ᒪᕐᕉᖕᓂᒃ ᑎᑎᕋᒃᓯᒪᓂᐅᔪᓐᓂᒃ, ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎᒥᒃ ᐊᒻᒪᓗ 

ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎᒥᒃ. ᐱᓕᕆᐊᖑᔪᒪᔪᖅ ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎᒧᑦ ᖃᐅᔨᓴᖅᑕᐅᓱᖑᕗᖅ ᓇᔪᖅᑕᐅᖃᑦᑕᖅᑐᑦ 

ᖃᓄᐃᑦᑑᓂᖏᑦ ᐃᓗᐊᓂ ᖃᓄᐃᓘᖅᐸᓪᓕᐊᔪᑎᖏᑕ ᑐᒃᓯᕋᖑᔪᑦ ᓴᓇᔭᒃᓴᑦ. ᓯᕗᓂᒃᓴᑦᑎᓐᓂ ᐊᕐᕌᒍᓂ, ᑭᖑᓂᖓᒍᑦ 

ᓴᓇᔪᖃᓚᐅᖅᑎᓪᓗᒍ ᐅᒥᐊᒃᑯᕕᖕᓂᒃ, ᑖᓐᓇ ᐊᔾᔨᐅᓂᖅᓯᐅᖅᑕᐅᓂᐊᕐᒪᑦ ᓇᔪᖅᑕᐅᕙᒃᑐᑦ ᐱᔭᐅᔪᓂᒃ ᐅᔭᕋᓱᒡᔪᖕᓂᒃ/ᐅᔭᕋᖕᓂᒃ 

ᑕᐃᒃᑯᓄᖓ ᐃᓚᒋᔭᐅᔪᓄᑦ ᓴᓇᔭᒃᓴᐅᑉ ᓴᓇᓯᒪᓂᒃᓴᖓᓄᑦ ᓯᒡᔭᖅ ᓴᐳᒻᒥᔭᐅᖁᓗᒍ. ᐅᔭᕋᐃᑦ ᐱᔭᐅᑎᑦᓯᒻᒪᑕ ᐊᒥᓱᓂᒃ 

ᖃᓄᐃᓕᖓᓂᖏᓐᓂᑦ ᓇᔪᖅᑕᐅᔪᒥᒃ ᑕᒫᓂ ᑕᕆᐅᕐᒥ ᐆᒪᔪᕋᓛᓄᑦ ᕿᒫᕕᐅᓯᒪᔪᓐᓇᕐᓂᖏᓐᓂᑦ ᐃᓂᒋᔭᐅᔪᓐᓇᕐᓗᑎᒃ ᑕᒪᒃᑯᓄᖓ. 

ᐱᓕᕆᐊᖑᔪᒪᔪᖅ ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎᒧᑦ ᖃᐅᔨᓇᓱᐊᕐᓂᐅᒻᒪᑦ ᓂᕿᒋᔭᐅᓇᓱᓪᓗᐊᑕᓲᓂᒃ ᐆᒪᔪᓄᑦ ᐅᑭᐅᖅᑕᖅᑐᕐᒥ 

ᐃᖃᓗᖕᓄᑦ ᑰᔨᔅᓯ ᑲᖏᑐᐊᓂ ᐃᒪᕐᒥ ᐊᕙᑖᓂ ᑐᒃᓯᕌᖑᓯᒪᔪᑦ ᐅᒥᐊᒃᑯᕕᒃᓴᓂ.  

4.  ᐱᓕᕆᒋᐊᕈᑎ 

ᓄᓇᒥ ᐃᖃᓇᐃᔭᖑᔪᑉ ᐱᓕᕆᐊᖑᓂᖏᑦ ᑖᒃᑯᐊ ᒪᕐᕈᒃ ᐱᓕᕆᔪᑏᒃ, ᓇᐃᓈᖅᓯᒪᔪᑎᖏᒃ ᐱᓕᕆᒋᐊᕈᑎᒃ ᐊᒻᒪᓗ ᐅᓪᓗᖏᑦ 

ᐱᓕᕆᕕᐅᔪᑦ ᐱᔭᐅᑎᑕᐅᕗᑦ ᐅᑯᑎᒍᓇ ᑎᑎᕋᒃᓯᒪᔪᓂ 4-1.  

ᐅᓕᓐᓂᖓᓂ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᐳᑦ ᐱᖓᒡᓚᖅᐸᓯᐊᓂ (ᐃᑎᔪᒥ ᑕᕆᐅᕐᒥ ᑐᓚᑦᑕᕕᒻᒥ, ᓵᕕᒋᐊᖅᑐᕐᕕᒃ) ᐊᒻᒪᓗ 

ᑲᓇᖕᓇᖅᐸᓯᐊᓂ (ᓄᓇᓕᓕᕆᔨᒃᑯᑦ ᐅᖅᑯᐃᕕᖁᑎᖓᓂ, ᓂᐊᕕᕐᕕᐊᓗᒃᐸᓯᐅᑉ ᐅᖅᑯᐄᕕᖓᑕ, ᐅᓕᓐᓂᖓᓂ) ᐅᓕᓐᓂᖓᑕ ᐃᖅᑲᖓᓂ 

ᑰᔨᔅᓯ ᑲᖏᖅᑐᐊᓂ. ᑖᒃᑯᐊ ᓄᓇᒃ ᒫᓐᓇ ᑕᐃᔭᐅᓱᖑᒪᑎᒃ ᑰᔨᔅᓯ ᐱᖓᒡᓇᖅᐸᓂᐊᓂᑦ ᐊᒻᒪᓗ ᑰᔨᔅᓯ ᑲᓇᖕᓇᖅᐸᓯᐊᓂᑦ 

(ᑕᑯᓗᒋᑦ ᑕᑯᒃᓴᐅᑎᑦᑎᔪᑎ 4-1 ᐊᒻᒪᓗ ᑕᑯᒃᓴᐅᑎᑦᑎᔪᑎ 4-2). ᐅᓕᕖᖓᕐᓂᖓᓂ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᐳᑦ ᓯᕗᕋᑦᑎᐊᖓᓂ 

ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒃ DSP ᑰᔨᔅᓯ ᐱᖓᓐᓇᖅᐸᓯᐊᓂᑦ. ᓇᔪᖅᑕᐅᓱᓄᑦ ᓄᓇᙳᐊᖅ ᓴᓇᔭᐅᓚᐅᖅᑐᖅ ᐅᑯᓇᖔᕐᓗᓂ ᓴᓇᔭᒃᓴᐅᑉ 

ᑐᙵᕕᓪᓗᐊᑕᖓᓂᑦ ᐱᓕᕆᔪᑎᐅᑉ (ᐅᖃᐅᔪᐃᔨ (Advisian) 2017) ᓄᓇᓕᕆᓂᕐᒧᑦ ᓇᓂᑦᑎᓯᐅᓚᐅᕐᒪᑦ ᐊᒻᒪᓗ ᐊᑐᖅᑕᐅᓗᓂ ᓄᓇᒥ 

ᖃᕋᑕᐅᔭᕋᓛᒥᒃ (iPad) ᐊᑐᕐᓗᑎᒃ AvenzaPDF ᐱᓕᕆᔪᑎᒥ.  

ᑎᑎᕋᒃᓯᒪᔪᓂ 4-1 ᓄᓇᐅᑉ ᑭᓱᑯᑦᑎᖏᑦ ᐃᖃᓗᓐᓂ ᐋᖅᑭᒋᐊᖅᓯᔪᑎ ᐸᕐᓇᒍᑎᒧᑦ 

ᑭᓱᑯᑦᑎᖓ  ᐱᓕᕆᓂᖅ  ᐱᓕᕆᒋᐊᕈᑎ 
ᖃᐅᔨᓴᖅᓯᓂᐅᑉ ᐅᓪᓗᖓ 

2018 

ᖃᐅᔨᒪᒋᐊᖅᓯᓂᕐᒧᑦ 

ᐱᓕᕆᔪᑎ 

ᐅᓕᕐᓂᖓᓂ ᖃᐅᔨᓇᓱᐊᕐᓃᑦ ᐱᓕᕆᐊᖑᓚᐅᐳᖅ ᑎᓂᖓᑎᓗᒍ 

ᐱᓕᕆᐊᖑᕙᓪᓕᐊᓯᒪᓂᖏᓐᓂ ᐊᑐᓂ ᐱᖓᓱᑦ ᐅᒥᐊᒃᑯᕖᑦ ᐊᒻᒪᓗ 

ᖃᓂᖏᔭᖏᓐᓂ ᐅᖃᐅᑕᐅᔪᑉ ᓄᓇᖏᓐᓂ.  

ᐅᓕᓐᓂᖓᓂ ᖃᐅᔨᓴᕐᓃᑦ ᐱᓕᕆᐊᖑᓚᐅᖅᐳᖅ ᑎᓂᖓᑎᓗᒍ, ᑭᐱᓯᓂᕐᒥᑦ 

ᖃᐅᔨᓴᕐᓂᕐᒧᑦ ᐊᒻᒪᓗ ᐱᓕᕆᐊᖑᓗᕐᓇᓂ ᖃᐅᔨᓴᕐᓂᖅ.  

ᐱᓕᕆᔪᑎᒧᑦ ᖃᐅᔨᓴᕐᓂᖅ: ᑕᓪᓕᒪᑦ ᑭᐱᓯᓂᕐᒧᑦ ᐱᓕᕆᐊᖑᓚᐅᖅᐳᑦ ᑰᔨᔅᓯ 

ᑲᓇᖕᓇᖅᐸᓯᐊᓂ  

ᑎᓴᒪᐅᔪᖅᑐᑦ ᐊᒻᒪᓗ ᐱᖓᓲᔪᖅᑐᑦ ᑭᐱᓯᓂᕐᒧᑦ ᐱᓕᕆᐊᖑᓚᐅᖅᐳᑦ ᑰᔨᔅᓯ 

ᐱᖓᓐᓇᖅᐸᓯᐊᓂ ᐊᒻᒪᓗ ᑲᓇᓐᓇᖅᐸᓯᐊᓂ ᐊᕙᑎᖏᑕ ᓇᓕᐊᖕᓃᓐᓂᖏᓐᓂ. 

ᓄᓇᒥ ᐃᖃᓇᐃᔭᖅᑎᑦ ᑎᑎᕋᒃᓯᒪᔪᓕᐅᓚᐅᖅᐳᑦ ᓇᔪᖅᑕᐅᕙᒃᑐᑉ 

ᖃᓄᐃᑦᑑᓂᖏᓐᓂᑦ (ᐃᑭᐊᕇᓂ, ᐆᒪᔪᕋᓛᓕᖕᓂ) ᐊᒻᒪᓗ ᐱᔭᐅᓗᑎᒃ 

ᑕᒪᕆᒃᑯᑎᒃᑯᑦ (GPS) ᓇᒦᓂᖏᑦ ᓯᕗᓂᒃᓴᒥ ᖃᐅᔨᒪᔪᑕᐅᖁᓗᒋᑦ. 

ᐊᐅᒎᓯ 14-ᒥ 18-ᒧᑦ, 31  

ᓯᑎᐱᕆ 1  

ᐅᓕᕕᖓᕐᓂᖓᓂ ᖃᐅᔨᓴᕐᓃᑦ ᐱᓕᕆᐊᖑᓂᐊᕐᒪᑕ ᑐᒃᓯᕌᖑᓯᒪᔪᑎᒍ 

ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒻᒥ ᐊᒻᒪᓗ ᖃᓂᒋᔭᖏᓐᓃᑦᑐᓂ 

ᐅᖃᐅᑕᐅᔪᓂ ᓄᓇᓂ.  

ᓄᓇᓕᖕᓂ ᐅᒥᐊᓖᑦ ᐊᐅᓚᑦᑎᔪᑦ ᑳᓐᑐᕌᒃᓯᖃᑎᒋᔭᐅᓚᐅᖅᐳᑦ. ᓄᓇᒥ 

ᐱᓕᕆᖃᑎᒋᒃᑐᑦ ᐊᐅᓚᑦᑎᓚᐅᕐᒪᑕ ᓇᔪᖏᓗᒍ ᐊᐅᓚᑕᒐᖅ 

ᓇᒧᑐᐃᓐᓈᓱᖅ (ROV) ᐱᔭᐅᒃᓴᐅᑎᑦᑎᔪᒪᓗᑎᒃ ᑕᕐᕆᔮᒃᓴᒥᒃ ᑎᑎᕋᒃᓯᒪᔪᓕᐅᕈᑎᒥᒃ 

ᓇᔪᖅᑕᐅᖃᑦᑕᕐᓂᖓᑕ ᐃᓕᖅᑯᓯᖃᕐᓂᖓᓂᒃ.  

ᐊᐅᒎᓯ 15 

ᖃᐅᔨᓇᓱᐊᕐᓂᕐᒧᑦ 

ᐱᓕᕆᔪᑎ 

ᐃᒪᐃᓘᕈᑕᐅᓇᓱᓚᐅᕐᒪᑕ ᓂᐅᕕᕈᑕᐅᓇᓱᐊᕐᓗᑎᒃ 15−ᓂᒃ 

ᐅᑭᐅᖅᑕᕐᑐᒻᒥ ᐃᖃᓗᖕᓂᒃ ᓄᓇᓕᓐᓂ ᐃᖃᓗᒐᓱᐊᖅᐸᒃᑐᓂᑦ 

ᖃᓂᒋᔭᖓᓂ ᓵᕕᒋᐊᖅᑐᕐᕕᐅᕙᒃᑑᑉ. 15 ᐃᖃᓗᐃᑦ 

ᐱᔭᐅᔪᓐᓇᓚᐅᖏᒪᑕ ᐃᖃᓗᒐᓱᐊᖅᐸᒃᑐᑦ ᐃᖃᓗᒐᓱᐊᕈᓐᓃᓚᐅᕐᒪᑕ 

ᑕᒫᓂ ᐊᑐᖅᑕᐅᓲᒥ ᓵᕕᒋᐊᖅᑐᕐᕕᐅᕙᒃᑐᒥ. ᐅᖃᐅᔪᐃᔨ (Advisian) 

ᐆᒪᔪᓕᕆᔩᑦ ᐃᖃᓗᖕᓃᓚᐅᕐᒪᑦ ᕿᑎᕋᓕᖅᑎᓗᒍ ᐊᐅᒎᓯ ᑕᐃᑦᓱᒪᓂᓗ 

ᐃᖃᓗᐃᑦ ᒪᔪᖅᓯᒪᓕᕇᓚᐅᕐᒪᑕ ᑰᖕᒧᑦ. ᖁᓕᐅᖏᓱᖓᖅᑐᑦ 15−ᓂᑦ 

ᐃᖃᓗᖅᑖᕈᒪᒐᓗᐊᖅᑎᓗᒋᑦ.  

ᐱᑕᖃᖏᑦᑑᒐᓗᐊᖅ ᓄᓇᒥ ᐃᖃᓇᐃᔮᕆᔭᐅᔪᓄᑦ ᑕᒧᒃᑯᓄᙵᖓᔪᓂᒃ ᐃᓚᖓᓄᑦ, 

ᐃᖃᓗᐃᑦ ᓂᐅᕕᐊᖑᖃᑦᑕᓚᐅᕐᓂᖏᓄᑦ ᓄᓇᓕᖕᓂ ᐃᖃᓗᒐᓱᐊᖅᐸᒃᑐᓂᒃ.  

ᖃᐅᔨᓇᓱᐊᕐᕕᐅᕙᒃᑐᒥ ᐋᖅᑭᑦᑎᐊᖅᓯᒪᔪᓕᕆᔩᑦ ᓄᐊᑦᑎᓚᐅᕐᒪᑕ ᐆᒪᔪᓕᕆᓂᕐᒧᑦ 

ᖃᐅᔨᒪᔪᑎᓂᒃ ᑕᐃᒃᑯᓇᖔᖅᑐᓂᒃ ᐊᑐᓂ ᐃᖃᓗᖕᓂᒃ (ᑕᑭᓂᖏᓐᓂᒃ, 

ᐅᖁᒪᐃᓂᖏᓐᓂᒃ, ᐊᖑᑕᐅᖕᒪᖔᑕᓗᓐᓂᑦ, ᐱᕈᕇᒃᓯᒪᒃᐸᑕ ᖃᓄᐃᑦᑑᓂᖏᓐᓂᒃ) 

ᐊᒻᒪᓗ ᐆᒪᔪᓕᕆᐊᖑᔪᑦ ᑭᓱᑯᑦᓯᖏᑦ (ᑎᒃᑎᖏᑦ, ᐃᓚᖓ ᖃᑯᖅᑕᐅᓂᖓᑕ 

ᓄᑭᖏᓐᓂᒃ, ᐊᕿᐊᕈᖓᓂᒃ). ᐆᒪᔪᓕᕆᐊᖑᔪᑦ ᑭᓱᑯᑦᓯᖏᑦ 

ᐱᐅᔪᓐᓃᖅᑎᑕᐅᑦᑕᐃᓕᒪᓗᑎᒃ ᐱᑦᑎᐊᖅᓯᒪᓇᓱᐊᓚᐅᖅᐳᑦ ᖃᐅᔨᓴᖅᑕᐅᖁᓗᒋᑦ 

ᐊᒻᒪᓗ ᐊᐅᓚᖅᑎᑕᐅᓗᑎᒃ ᕚᓐᑰᕙᒧᑦ, ᕗᑎᔅ ᑲᓚᒻᐱᐊᒧᑦ (BC) 

ᐱᓕᕆᐊᖑᖁᓪᓗᒋᑦ. 

ᐊᐅᒎᓯ 16  

ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ) ᑲᑎᒪᓯᓐᓈᕈᑎᖃᓚᐅᕐᒪᑕ 

ᐃᓚᒋᓕᐅᑎᔭᐅᔪᒪᓪᓗᑎᒃ ᐊᒃᓱᐊᓗᒃ ᑕᒃᑯᓇᖔᑕᐅᑎᒋᓗᑎᒃ − 

ᐱᓕᕆᖃᑕᐅᔪᓂᑦ ᖃᐅᔨᒪᓂᕐᒥᒃ ᓄᓇᓕᖕᓂ ᐃᖃᓗᒐᓱᐊᖅᑎᓂᒃ − 

ᑕᐃᒃᑯᓇᖓᑦ ᖃᐅᔨᒪᓇᓱᐊᖅᓯᒪᔪᓂᑦ ᐊᕙᑎᑦᑎᓂᒃ ᐊᒻᒪᓗ 

ᐅᑭᐅᖅᑕᑦᑐᒻᒥ ᐃᖃᓗᓐᓂᒃ ᑕᐃᒪᙵᓕᒫᖅ ᖁᓕᐅᔪᖅᑐᑦ 

ᐊᕐᕌᒍᓂ−ᖃᐅᔨᓇᓱᐊᕐᓂᕐᒧᑦ ᖃᐅᔨᓇᓱᐊᕐᓂᕐᒥ. ᐱᓕᕆᐊᖑᔪᒪᔪᖅ 

ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᓯᓐᓈᕈᑕᐅᓂᖓᓄᑦ ᐃᓱᒪᒋᔭᐅᓚᐅᕐᒪᑦ 

ᓇᔪᖅᑕᐅᖃᑦᑕᖅᑐᓕᕆᔪᑕᐅᔪᒪᓪᓗᓂ (ᐅᓕᓐᓃᕐᒥ/ 

ᑎᓂᕖᖓᖃᑦᑕᕐᓂᖓᓂᓗ) ᐱᓕᕆᔪᑕᐅᔪᒪᓂᖅᓴᐅᓪᓗᑎᒃ 

ᐅᑭᐅᖅᑕᖅᑐᒻᒥ ᐃᖃᓗᖏᓂᒃ ᑕᕆᐅᑉ ᐃᒪᕕᖓᓂ. 

ᑲᑎᒪᓯᓐᓈᑐᑦᖅ ᐃᓚᖃᓚᐅᖅᐳᑦ ᑲᑎᒪᖃᑕᐅᔪᓂᑦ ᐱᖓᓲᔪᖅᑐᓂᒃ ᒫᓐᓇ 

ᐱᓕᕆᓂᐅᔪᓂ ᐃᖃᓗᒐᓱᐊᖅᑎᓂᒃ (ᐃᓚᒋᔭᐅᓗᑎᒃ ᒪᕐᕈᒃ ᐊᕐᓈᒃ ᐊᒻᒪᓗ ᑎᓴᒪᑦ 

ᐃᓇᒪᕇᑦ) ᓂᕈᐊᖅᑕᐅᓯᒪᔪᓂᑦ ᐊᖑᓇᓱᐊᑐᓕᕆᔨᒃᑯᑦ ᑲᑐᔾᔨᖃᑎᒌᓂᒃ 

ᖃᐅᔨᒪᓚᕆᖕᓂᖏᓐᓄᑦ ᐅᑭᐅᖅᑕᖅᑐᒥ ᐃᖃᓗᖏᓐᓂᒃ ᐊᒻᒪᓗ ᓇᔪᖅᒐᒃᑕᖏᓐᓂᒃ.  

ᐃᑲᔪᖅᑎᖃᒃᑐᑎᒃ ᓄᓇᓕᖕᓂ ᑐᓵᔨᒥᒃ, ᐊᖏᔪᒥᒃ ᓄᓇᙳᐊᖃᕐᓗᑎᒃ, 

ᐊᔾᔨᙳᐊᓂᒃ, ᐊᒻᒪᓗ ᑭᐅᖃᑦᑕᕆᐊᓕᓐᓂᒃ ᐊᑐᕐᓗᑎᒃ ᑐᑭᒧᐊᒃᑎᑦᓯᒍᑎᓂᒃ 

ᐅᖃᓚᐅᑎᖃᕈᑎᓂᒃ. ᑲᑎᒪᓯᓐᓈᕐᓂᖅ ᑐᕌᒐᖃᒃᑎᑕᐅᓚᐅᙱᓚᖅ 

ᐱᓕᕆᐊᖃᓚᕆᒃᑎᑦᓯᒍᑕᐅᓇᓱᐊᑐᒥᒃ ᐊᒻᒪᓗ ᑐᓴᐅᒪᔪᑎᒃᓴᑦ ᑲᑐᑎᔭᐅᓗᑎᒃ 

ᐊᑲᐅᒋᔭᐅᑐᐃᓇᖅᑐᒃᑯᑦ ᐊᑐᓂ ᑲᑎᒪᖃᑕᐅᔪᓄᑦ.  

ᐊᐅᒎᓯ 31  

ᐅᓂᒃ ᑳ ᖅ ᓯ ᒪ ᓂᖓ

# ᓇᔪ ᖏᓗᒍ ᐊᐅᓚᑕᒐ ᖅ ᓇᒧ ᑐᐃᓐ ᓈᓱ ᖅ ᖃᐅᔨ ᓇᓱ ᐊᓂᖅ   

! ᓵ ᕕ ᒋ ᐊᖅ ᑐᕐ ᕕ ᒃ ᑭ ᐱᓯ ᓂᕐ ᒥ ᒃ ᖃᐅᔨ ᓴ ᕐ ᓂᖅ  

! ᐃᑎᔪ ᒥ ᑕᕆᐅᕐ ᒥ ᑐᓚᑦ ᑕᕐ ᕕ ᒃ ᑭ ᐱᓯ ᓂᕐ ᒥ ᒃ ᖃᐅᔨ ᓴ ᕐ ᓂᖅ    

( ᐅᒃ ᑑᑎᑯ ᑖᖑᔪ ᖅ ᑐᖅ ᑭ ᑉ ᐹᕆᒃ ᑐᖅ 

ᐱᓕᕆᕕᐊᑉ ᐋᖅ ᑭ ᒃ ᓱ ᖅ ᓯ ᒪ ᒐ ᔭ ᕐ ᓂᖓ 

5.  ᓴᕿᑕᐅᔪᑦ ᐊᒻᒪᓗ ᓇᐃᓈᕈᑎᑦ 

5.1  ᖃᐅᔨᒪᒋᐊᖅᓯᓂᕐᒧᑦ ᐱᓕᕆᔪᑎ 

ᓇᔪᖅᑕᐅᖃᑦᑕᕐᓂᖓᑕ ᖃᓄᐃᑦᑑᓂᖓᒍᑦ ᐱᓕᕆᐊᖑᕙᓪᓕᐊᓯᒪᓂᖏᑦ ᐅᒥᐊᒃᑯᕕᑦ ᐃᖃᓗᖕᓂ ᓇᓗᓇᖅᑕᐅᓪᓗᑎᒃ ᐅᓕᓐᓂᖓᓂ ᐊᒻᒪᓗ 

ᐅᓕᕖᖓᕐᓂᕆᕙᒃᑕᖓᓂ ᓄᓇᖓᓂ ᑰᔨᔅᓯ ᑲᖏᖅᑐᐊᓂ, ᐊᑐᖅᑕᐅᓗᑎᒃ ᓇᔪᖅᑕᐅᕙᒃᑐᑉ ᓄᓇᙳᐊᖁᑎᖏᑦ ᓴᓇᔭᒃᓴᖁᑎᒋᔭᐅᔪᓄᑦ. 

ᑭᐱᓯᓂᕐᒧᑦ ᓇᔪᒐᖏᑦ ᑕᑯᔭᒃᓴᐅᑎᑕᐅᕗᑦ ᐅᑯᓇᓂ ᑕᑯᒃᓴᐅᑎᑦᑎᔪᑎ 4-1 ᐊᒻᒪᓗ ᑕᑯᒃᓴᐅᑎᑦᑎᔪᑎ 4-2.  

5.1.1  ᐅᓕᓐᓂᖓᓂ ᖃᐅᔨᓇᓱᐊᕐᓃᑦ 

ᑰᔨᔅᓯ ᐱᖓᒡᓇᖅᐸᓂᐊᓂᑦ (ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒃ ᐊᒻᒪᓗ ᓵᕕᒋᐊᖅᑐᕐᒥᒃ) 

ᓇᔪᖅᑕᐅᕙᒃᑐᑦ ᖃᓄᐃᑦᑑᓂᖏᑦ ᐊᕚᑕᓂᑦᑐᑦ ᑐᒃᓯᕌᖑᓯᒪᔪᑦ ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᐅᑉ ᐊᒻᒪᓗ ᓵᕕᒋᐊᖅᑐᕐᕕᐅᑉ 

ᐱᓕᕆᐊᖑᕙᓪᓕᐊᓯᒪᓂᖏᑦ ᓇᓗᓇᐃᖅᑕᐅᓚᐅᖅᐳᑦ ᐊᔾᔨᓗᐊᐸᓗᒋᔭᐅᓂᖏᓐᓄᑦ ᑕᒪᒃᑯᓄᖓ ᓴᕿᑕᐅᔪᑦ ᑐᙵᕕᓪᓗᐊᑕᕆᔭᐅᖏᓄᑦ 

ᐅᓂᒃᑳᓕᐊᖑᓯᒪᔪᓄᑦ. ᓂᒋᖅᐸᓯᐊᓂ ᓯᒡᔭᖓᑕ ᑰᔨᔅᓯ ᑲᖏᑦᑐᖓᓂ, ᐊᕙᑎᖏᑦ ᑐᒃᓯᕌᐅᖑᓯᒪᔪᑦ ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒃ 

ᐱᓕᕆᐊᖑᕙᓪᓕᐊᓯᒪᓂᖏᒃ, ᐅᔭᕋᖕᓂ ᐱᕈᒃᑐᑦ ᓴᕿᑕᐅᓚᐅᖅᐳᑦ ᐊᔾᔨᒌᒡᓇᑎᒃ ᐊᒥᓲᓕᕇᖕᓂᖏᑦ, ᐊᒻᒪᓗ ᐃᒫᖑᒐᔪᓐᓂᖅᓴᐅᓚᐅᖅᑐᑎᒃ 

ᐃᓚᖃᒃᐸᒡᓗᑎᒃ ᐊᒃᓲᓂᖅᓴᖅ ᑲᑎᖕᒪᓪᓗᑎᒃ ᐃᑎᔪᒥᐅᑕᐃᑦ ᕿᒥᕐᓗᖃᖏᑦᑐᓂᒃ (ᑭᖑᕋᓛᑦ, ᐅᒡᔪᖕᓇᐃᑦ, ᐊᓯᒃᑲᓐᓂᖏᓪᓗ). 

ᓇᔪᖅᑕᐅᖃᑦᑕᖅᑐᑦ ᖃᓄᐃᑦᑑᓂᖏᑦ ᐊᕙᑎᖏᓐᓃᑦᑐᑦ ᓵᕕᒋᐊᖅᑐᕕᐅᕙᒃᑐᑉ ᐊᔾᔨᒌᖃᑦᑕᕐᓂᖅᓴᐅᓚᐅᖅᐳᑦ, ᐱᓗᐊᙳᐊᖅᑐᒥᑦ ᐊᕿᑦᑐᑦ 

ᐃᑭᐊᕇᒃᑐᒥ ᖃᐅᔨᔭᐅᓚᐅᖅᑐᓂ. ᓇᔪᖅᑕᐅᕙᒃᑐᑦ ᐊᔾᔨᒌᖏᓐᓂᖏᑦ ᐊᒃᓲᖏᓐᓂᖅᓴᐅᓚᐅᖅᐳᑦ ᐅᐊᖕᓇᖅᐸᓯᐊᓂ ᓵᕕᒋᐊᖅᑐᕐᕕᐅᑉ 

ᐊᔾᔨᒋᓇᓂᐅᒃ ᓂᒋᖅᐸᓯᐊᑕ. ᐊᔾᔨᙳᐊᑦ ᑕᑯᒃᓴᐅᑎᑦᑎᒍᑎᑦ ᓇᔪᖅᑕᐅᖃᑦᑕᕐᓂᖓᑕ ᖃᓄᐃᑦᑑᓂᖏᑦ ᐱᔭᒃᓴᐅᑎᑕᐅᕗᑦ ᐅᑯᓇᓂ 

ᐊᔾᔨᙳᐊᓂ 5-1 ᐊᒻᒪᓗ ᐊᔾᔨᙳᐊᓂ 5-2 ᐅᑯᓇᓂ ᐃᑎᔪᒥ ᑕᕆᐅᕐᒥ ᑐᓚᑦᑕᕐᕕᒻᒥ ᐊᒻᒪᓗ ᓵᕕᒋᐊᖅᑐᕐᕕᐅᕙᒻᒧᑦ ᑐᕌᖓᔪᑦ. 

ᐅᒥᐊᒃᑯᕕᒃ ᑐᓚᒃᑕᕐᕕᒃ 

ᓇᔪᖅᑕᐅᕙᒃᑐᑦ ᖃᓄᐃᑦᑑᓂᖏᑦ ᐊᕙᑎᖏᓐᓃᑦᑐᑦ ᑐᒃᓯᕌᖑᓯᒪᔪᑦ ᐅᒥᐊᒃᑯᕕᒃ ᑐᓚᒃᑕᕐᕕᑦ ᐱᓕᕆᐊᖑᕙᓪᓕᐊᓯᒪᓂᖏᑦ 

ᓇᓗᓇᐃᖅᓯᓯᒪᕗᑦ ᐊᔾᔨᓪᓗᐊᐸᓗᒋᓪᓗᓂᒋᑦ ᑕᐃᒃᑯᐊ ᑕᑯᔭᐅᑎᑕᐅᔪᑦ ᑐᙳᕕᓪᓗᐊᑕᐅᔪᑦ ᐅᓂᒃᑳᓕᐊᖑᓯᒪᔪᑦ. ᐅᓕᓐᓂᖓᑕ ᓄᓇᖓᓂ 

ᑲᓇᖕᓇᖅᐸᓯᐊᓂ ᓯᒡᔭᖓ ᑰᔨᔅᓯ ᑲᖏᖅᑐᐊᓂ ᐊᖏᔪᐊᓘᕗᖅ, ᐊᒻᒪᓗ ᑕᒪᕐᒥᒃ ᐊᕿᑦᑑᓪᓗᓂ ᐃᑭᐊᕆᒃᑐᖅ. ᐅᔭᕋᓱᒡᔪᐃᑦ ᖃᓂᒌᓐᓂᖏᑦ 

ᐊᔾᔨᒌᒡᓇᑎᒃ, ᐅᔭᕋᓱᒃᔪᖃᐅᕐᓂᖅᓴᐅᓪᓗᓂ ᐃᒪᐃᓐᓇᕐᒨᖓᔪᒥᒃ ᑐᕌᖓᔪᒥ. ᑭᖑᕋᓛᑦ ᑕᑯᔭᐅᖃᑦᑕᓚᐅᖅᐳᑦ ᐊᒻᒪᓗ ᐊᒥᓱᐊᓘᕙᒃᑐᑎᒃ 

ᓇᓪᓕᐊᖕᓂ ᐃᑭᐊᕇᒃᑐᓂ ᓇᔪᖅᓯᕙᒃᑐᑎᒃ (ᐅᔭᕋᓱᒡᔪᖕᓂ) ᐅᕝᕙᓗᓂᑦ ᐃᑎᖅᓴᑕᖃᕌᖓᑦ ᓯᐅᕋᕐᒥ ᐊᒥᓲᓂᖅᓴᐅᕙᒃᑐᑎᒃ ᐊᒥᓱᐋᓗᕙᒃᑐᑎᒃ 

ᐃᓂᒋᔭᒃᓴᒦᓐᓂᖏᑦ ᓄᓇᖓᓂ “ᐃᒪᐃᓐᓇᕐᒦᖏᑦᑐᑦ” ᑎᓂᓐᓂᕐᒥ. ᐊᔾᔨᙳᐊᑦ ᑕᑯᒃᓴᐅᑎᑦᓯᒍᑎᑦ ᓇᔪᖅᑕᐅᖃᑦᑕᕐᓂᖓᑕ 

ᖃᓄᐃᑦᑑᓂᖏᓐᓂᒃ ᐱᔭᐅᑎᑕᐅᕗᑦ ᐅᑯᓇᓂ  

ᐊᔾᔨᙳᐊᓂ 5-3. 

5.1.2  ᐅᓕᕖᖓᕐᓂᖓᓂ ᖃᐅᔨᓴᕐᓃᑦ 

ᐃᑎᔪᒥ ᑕᕆᐅᕐᒥ ᑐᓚᒃᑕᕐᕕᒃ 

ᐅᓕᕖᖓᕐᓂᖓᓂ ᓇᔪᖅᑕᐅᖃᑦᑕᕐᓂᖓᑕ ᖃᓄᐃᑦᑑᓂᖏᑦ ᐊᕙᑎᖏᑕ ᑐᒃᓯᕌᐅᑕᐅᓯᒪᔪᑦ ᓇᓗᓇᐃᖅᑕᐅᓚᐅᖅᐳᑦ 

ᐊᔾᔨᓪᓗᐊᐸᓗᓐᓂᖏᓐᓄᑦ ᑕᒪᒃᑯ ᒫᓐᓇ ᑐᙵᕕᓪᓗᐊᑕᓕᐊᕆᓯᒪᔪᑦ ᐅᓂᒃᑳᓕᐊᖑᓯᒪᔪᓂ. ᐃᑭᐊᕆᒃᑐᑦ ᖃᐅᔨᔭᐅᓚᐅᖅᑐᑦ 

ᓯᐅᕋᐃᓇᕐᒦᓐᓂᖅᓴᐅᓚᐅᕐᒪᑕ ᐅᔭᕋᓱᒡᔪᖃᐅᖅᑐᓂ ᖃᓂᒌᒃᑐᓂᑦ ᑕᐃᒪᓕᓯᒪᓪᓗᑎᒃ ᐊᒃᓱᐊᓘᖏᑦᑐᓂ (30 ᐳᓴᓐᑎᑦ ᑎᑭᓗᒋᑦ 

50 ᐳᓴᓐᑎᑦ) ᖃᓂᒌᓂᖏᑕ. ᐃᖃᕐᒥ ᐱᕈᒃᑐᑦ ᑕᑯᔭᐅᔪᑦ ᒪᑯᐊᓗᐊᑕᐅᓚᐅᖅᐳᑦ ᕿᖅᑯᐊᑦ ᐱᕈᒃᑐᑦ ᐃᓚᒋᔭᐅᓗᑎᒃ ᓱᑲᒃᑯᕕᑦ ᕿᖅᑯᐊᑦ, 

ᐃᖅᑰᑎᑦ, ᕿᖅᑯᐊᑦ. ᐅᑭᐅᖅᑕᖅᑐᕐᒥ ᐃᖃᓗᑦ, ᑲᓇᔪᑦ, ᐊᒻᒪᓗ ᑭᖑᐊᕋᐃᑦ ᑕᑯᔭᐅᖃᑦᑕᓚᐅᕆᕗᑦ. ᐊᔾᔨᙳᐊᑦ ᑕᑯᒃᓴᐅᑎᑦᓯᒍᑕᐅᔪᑦ 

ᓇᔪᖅᑕᐅᖃᑦᑕᕐᓂᖓᑕ ᖃᓄᐃᑦᑑᓂᖏᓂᒃ ᐱᔭᒃᓴᐅᑎᑕᐅᕗᑦ ᐊᔾᔨᙳᐊᓂ 5-4. 

5.2  ᖃᐅᔨᓇᓱᐊᕐᓂᕐᒧᑦ ᐱᓕᕆᔪᑎ 

5.2.1  ᐃᖃᓗᒃ 

ᖁᓕᐅᖏᓱᖓᒃᑐᑦ ᐅᑯᓇᖓᑦ 15−ᓂᒃ ᐃᖃᓗᐃᑦ ᖃᐅᔨᓴᒐᒃᓴᑦ ᐱᔭᐅᓚᐅᖅᐳᑦ, ᑕᐃᒪᓐᓇ ᐃᓱᒪᓕᐅᕈᑕᐅᓂᖏᓄᑦ ᓇᓕᕉᑎᓂᖓᓂ 

ᐃᖃᓗᒐᓱᐊᕐᓇᐅᑉ ᐅᑭᐅᖅᑕᖅᑐᒻᒥ ᐃᖃᓗᖕᓂᒃ ᐃᖃᓗᒐᓱᐊᕐᕕᒃᓴᐅᔪᓐᓃᕆᓚᐅᕐᒪᑦ ᑕᐃᒃᑯᐊᓗ ᓄᓇᒥ ᐆᒪᔪᓕᕆᔨᒃ 

ᐱᓕᕆᒋᐊᕋᓱᓕᕋᓗᐊᖅᑎᓗᒋᑦ ᐃᖃᓗᖕᓂ. ᐃᖃᓗᐃᑦ ᖃᐅᔨᓴᒐᒃᓴᐃᑦ ᐱᔭᐅᖔᓚᓕᖅᐸᑦ ᓄᓇᓕᖕᓂ ᐃᖃᓗᒐᓱᐊᖅᐸᒃᑐᓂᑦ 2019−ᒥ 

ᓯᑯᖃᕈᓐᓃᖅᐸᑦ ᓇᓕᕉᑎᓂᕐᒥ, ᑭᖑᕙᓕᖅᑎᓗᒍ ᔪᓚᐃ ᐱᓕᕆᕕᐅᓇᓱᐊᕐᕈᒪᓗᓂ ᐱᔭᐅᖏᖔᓕᕐᓗᑎᒃ ᐊᑯᓐᓂᖓᓂ ᐊᐅᒎᓯᒥ. ᑕᓪᓕᒪᑦ 

ᐃᑲᓗᐃᑦ ᐊᖑᑎᐅᓚᐅᖅᐳᑦ ᐊᒻᒪᓗ ᑎᓴᒪᑦ ᐊᕐᓇᐅᓪᓗᑎᒃ. ᐃᖃᓗᐃᑦ ᑕᑭᓂᖏᑦ ᐊᒻᒪᓗ ᐅᖁᒪᐃᓂᖏᑦ ᑎᑭᐅᒪᓚᐅᖅᐳᑦ ᐱᒋᐊᕐᓗᑎᒃ 

42 ᑕᑭᓂᖃᕐᓗᑎᒃ ᑎᑭᐅᒪᓗᑎᒃ 68 ᑕᑭᓂᓕᖕᓄᑦ ᐱᒋᐊᕐᓗᑎᒃ 1.4 ᐅᖁᒪᐃᓂᖃᕐᓗᑎᒃ ᑎᑭᓗᒋᑦ 4.1 ᐅᖁᒪᐃᓂᖃᕐᓗᑎᒃ 

ᑕᐃᒪᓇᐅᓗᑎᒃ.   

ᖃᐅᔨᓴᒐᒃᓴᐃᑦ (ᐊᕿᐊᕈᖏᑦ, ᖃᑯᒃᑕᑦ ᓄᑭᖏᑦ) ᓱᕈᔾᔭᐃᖅᑕᐅᓯᒪᕗᑦ ᓂᒡᓕᓇᕐᓂᓕᖕᒥ 80−ᒥᒃ ᖁᐊᒃᑯᕕᖕᒥ ᐊᒻᒪᓗ 

ᐱᓕᕆᐊᖑᓚᐅᕐᓇᑎᒃ ᒫᓇᒧᑦ ᑎᑭᓗᒍ.  

5.2.2  ᐃᓄᐃᑦ ᖃᐅᔨᒪᔭᑐᖃᖏᑦ 

ᑕᑯᓂᐊᖅᑕᑎᑦ ᓇᐃᓈᓯᔪᑎᑦ ᑐᓴᐅᒪᔪᑎᒃᓴᕿᑦ ᐱᔭᐅᓚᐅᖅᑐᑦ ᐅᑭᐅᖅᑕᖅᑐᑉ ᐃᖃᓗᒋᓐᓃᖓᖅᓯᒪᔪᑦ: 

▪ ᓄᓇᓕᖕᓂ ᐃᖃᓗᒃᑕᐅᔪᑦ ᑕᒫᓂ (ᐊᓯᖏᑦ ᐅᑭᐅᖅᑕᖅᑐᕐᒥ ᐃᖃᓘᖏᑦᑕ) ᐃᓚᖃᒃᐳᑦ ᐅᑭᖅᑕᖅᑐᕐᒥ ᐆᒐᓂᒃ, ᑲᓇᔪᕐᓂᒃ, ᐊᒻᒪᓗ 

ᐃᓛᓐᓂᒃᑯᑦ ᓇᔪᖅᑕᐅᕙᒃᑐᒥᑦ. ᐊᒻᒪᓗᑦᑕᐅᖅ ᑭᖑᒃᐸᐃᑦ ᑲᖏᖅᑐᖕᒥ ᑕᐃᑦᓱᒪᓂ (ᑭᖑᓂᖓᒍᑦ ᓂᒋᖅᐸᓯᖕᒥ ᐳᕕᓕᖅᑎᓗᒋᑦ). 

▪ ᐅᑭᐅᖅᑕᖅᑐᒻᒥ ᐃᖃᓗᖕᓄᑦ ᓇᔪᖅᑕᐅᔪᒪᓂᖅᓴᐅᕗᑦ ᐅᔭᕋᖃᐅᖅᑐᑦ ᐊᒻᒪᓗ ᐱᕈᒃᑐᖃᐅᕐᓂᖅᓴᓃᑦ. ᑕᐃᒪᓕ ᐃᖃᓗᐃᑦ ᓯᕗᓪᓕᕐᒥ 

ᑰᒡᒦᒍᓐᓃᑐᐊᕋᒥᒃ, ᑳᓕᓱᖑᒪᑕ ᐊᒻᒪᓗ ᐃᑎᔪᓕᐊᖅᑐᑎᒃ ᓂᕆᓇᓱᒋᐊᓕᓱᖑᒪᑕ. ᔪᓚᐃᖑᓕᖅᑎᓗᒍ ᐊᒻᒪᓗ ᐱᒋᐊᓕᕋᑖᖅᑎᓗᒍ 

ᐊᐅᒎᓯ ᖃᓂᓐᓂᖅᓴᐅᓕᓲᖑᕗᑦ ᓯᒡᔭᕐᒧᑦ ᐊᒻᒪᓗ ᓯᒡᔭᖅᐸᓯᖕᓂᖅᓴᐅᔪᒪᓕᓲᖑᓗᑎᒃ. ᓂᕆᓇᓱᖃᑦᑕᓕᕐᓗᑎᒃ ᐅᓐᓄᐊᒃᑯᑦ ᐊᒻᒪᓗ 

ᐃᑯᓪᓕᐊᖅᑎᓗᒍ ᖄᕈᑎᖃᒃᑕᓲᖑᓗᑎᒃ ᐃᒃᑲᓐᓂᖓᓃᓕᕌᖓᒥᒃ ᑕᑯᔭᒃᓴᐅᓕᖅᑐᑎᒃ. ᐊᖏᔫᑦ ᐃᖃᓗᐃᑦ ᑕᑯᔭᐅᒐᔪᖕᓂᖅᓴᐅᕗᑦ 

ᐃᖅᑲᖓᓂ. 

▪ ᑲᑎᒪᖃᑕᐅᔪᑦ ᐅᖃᓚᐅᖅᐳᑦ ᖃᐅᔨᓚᐅᖅᓯᒪᖏᓐᓂᕋᒃᑐᑭᒃ ᐊᓯᕈᕐᒪᖔᑕ ᐃᖃᓗᐃᑦ ᓂᕆᕙᒃᑕᖏᑦ ᐊᓂᒍᖅᓯᒪᓕᖅᑐᓂ ᐊᕐᕌᒍᓂ. 

ᑕᐃᒪᐃᒃᑲᓗᐊᖅᑎᓗᒍ, ᐃᓚᖓᑦ ᑲᑎᒪᖃᑕᐅᔪᑉ ᐅᖃᓚᐅᖅᐳᖅ ᑕᒪᒃᑯᐊ ᐃᖃᓗᒃᑕᐅᔪᑦ ᑲᖏᖅᑐᒻᒥ 2016−ᒥ 

ᖃᑯᖅᑐᐋᓗᖃᑦᑕᓚᐅᕐᓂᖏᓐᓂᒃ ᐊᒻᒪᓗ ᒪᒪᖏᓐᓂᖅᓴᐅᓪᓗᑎᒃ ᑕᐃᒪᓇᐅᖃᑦᑕᓚᐅᓂᖏᓐᓂ ᐊᒻᒪᓗ ᐃᓱᒪᒋᔭᐅᓗᑎᒃ 

ᑕᐃᒪᐃᓕᖕᒪᖔᑕ ᐊᓯᕈᒃᑐᒥᓂᐅᖕᒪᖔᑕ ᓂᕆᖃᑦᑕᖅᑕᖏᑦ ᑕᐃᑦᓱᒪᓂ ᐊᕐᕌᒍᒥ. ᐃᓐᓇᒪᕆᑦ ᑲᑎᒪᖃᑕᐅᔪᑦ ᐅᖃᓚᐅᕐᒪᑕ 

ᒪᓕᒡᓗᒋᒡᒎᖅ ᐃᓄᐃᑦ ᖃᐅᔨᒪᔭᑐᖃᖏᑦ, ᐅᑭᐅᖅᑕᖅᑐᒻᒥ ᐃᖃᓗᐃᑦ ᑎᓱᖃᑦᑕᐃᓐᓈᓗᓱᖑᖏᒪᑕ. ᐃᓚᖏᑦ ᐃᒻᒥᓂᖅᓱᖅᑐᑦ 

ᐊᑐᖅᑎᓗᒋᒡᒎᖅ ᓇᓕᐊᒃ ᐊᕐᕌᒍᑦ ᑕᓯᕐᒦᖏᓇᓲᖑᒪᑕ ᐊᒻᒪᓗ ᑰᖕᓃᖏᓐᓇᕐᓗᑎᒃ ᑎᓱᖏᖔᕐᓗᑎᒃ ᐃᒪᕕᖕᒧᑦ. ᑕᐃᒪᑦᓱᒪᓂ 

ᓯᕗᓪᓕᖅᐹᒥ ᑎᓱᑎᓗᒋᑦ ᐅᑎᕐᓗᑎᒃ ᐃᒪᕕᖕᒧᑦ, ᑕᒪᒃᑯᐊ ᐃᖃᓗᐃᑦ ᖃᑯᖅᑖᐅᓱᖑᒪᑕ ᓂᕿᖏᑦ, ᑭᓯᐊᓂ ᑭᖑᓂᖓᒍᑦ ᑕᖅᑭᕐᒥ 

ᐃᒪᕕᖕᒦᓕᖅᑎᓗᒋᑦ ᐊᐅᐸᖅᓯᓲᖑᒪᑕ ᐊᒻᒪᓗ ᑕᐅᑦᑐᖃᒃᑎᐊᓕᖅᑐᑎᒃ. ᑕᒪᓐᓇ ᒪᓕᖏᒪᑦ ᐅᑭᐅᖃᕐᓂᖏᓐᓂᒃ. ᑕᒪᕐᒥᒃ 

ᑲᑎᒪᖃᑕᐅᔪᑦ ᐊᖏᖃᑎᒌᓚᐅᕐᒪᑕ ᑕᒪᒃᑯᐊ ᐃᓘᓇᑎᒃ ᐃᖃᓗᐃᑦ (ᖃᓄᑎᒋᐅᒐᓗᐊᖅᐸᑕ ᐅᑭᐅᖃᕐᒃᓂᖏᑦ) ᑎᓱᓲᖑᒪᑕ.  

“ᐅᒃᐱᕈᓱᖏᓇᑦᑕ ᒪᒃᑯᓐᓂᖏᓐᓂ ᐃᖃᓗᐃᑦ ᑰᒻᒦᖏᒻᓇᓲᖑᒪᖔᑕ ᓈᒪᒃᓯᓇᓱᐊᕐᓂᖏᓐᓂ ᑎᓱᔪᓐᓇᖅᓯᓕᑕᐃᓇᕐᓗᑎᒃ. 

ᐃᓱᒪᒋᒐᑦᑎᒍ ᑎᓱᖃᑦᑕᓲᖑᓱᕆᓪᓗᑎᒍ ᖃᓄᑎᒋ ᐅᑭᐅᖃᕋᓗᐊᖅᐸᑕ. ᒪᒃᑯᒃᑐᑦ ᐃᖃᓗᐃᑦ ᐃᒃᑲᓐᓂᖓᓃᓱᖑᒪᑕ ᑰᒡᓂ. 

ᐃᒪᕕᖕᒦᓕᑐᐊᕌᖓᒥᒃ ᑲᑎᖕᒪᓲᖑᓪᓗᑎᒃ ᐊᒥᓲᓪᓗᑎᒃ ᐃᖃᓗᖔᓴᐅᓗᑎᒃ ᐊᒻᒪᓗ ᐃᒃᑲᓐᓂᖔᓂᑉᐸᒃᑐᑎᒃ.”   

▪ ᐅᑭᐅᖅᑕᖅᑐᒻᒥ ᐃᖃᓗᐃᑦ ᓂᕆᕙᒃᑕᖏᑦ ᒪᑯᐊᖑᒪᑕ ᐱᓗᐊᖑᖅᑐᒥᒃ ᒥᑭᔪᑦ ᖃᑯᒃᑕᑦ ᑭᖑᕌᓛᑦ, ᓇᑦᑎᐅᔭᓪᓗ, ᐊᒻᒪᓗ ᐃᖃᓗᒐᐃᑦ. 

ᐅᖃᒃᑐᖃᓚᐅᖏᑦᑐᖅ ᑲᑎᒪᖃᑕᐅᔪᓂᒃ ᖃᐅᔨᔪᖃᓚᐅᖅᓯᒪᖕᒪᖔᑦ ᐃᖃᓗᖕᓂᒃ ᓂᕆᔪᖃᓲᖑᒪᖓᑦ ᐆᒐᕐᓂᒃ ᐅᕝᕙᓗᓂᑦ 

ᖃᐅᔨᔪᖃᒪᐅᖅᓯᒪᖕᒪᖓᑦ ᐆᒐᒥᓂᕐᓂᒃ ᐃᖃᓘᑉ ᐊᕿᐊᕈᒻᒥᒃᑐᖃᒃᓯᒪᖕᒪᖔᑦ.  

“ᐃᓛᓐᓂᒃᑯᑦ ᐊᓂᓪᓚᓲᖑᒥᔪᑦ ᐃᒪᕐᒥᑦ ᓂᕆᓇᓱᐊᖅᑐᑎᒃ ᖃᐅᒪᔭᓂᒃ, ᑭᓯᐊᓂ ᓂᕆᓇᓱᒐᔪᖕᓂᖅᓴᐃᑦ ᑭᖑᕋᓛᓂᒃ 

ᓇᒥᑐᐃᓇᖅ, ᐃᒪᑐᐃᓐᓇᓕᒫᒥ. ᓂᕆᓇᓱᐊᖃᑦᑕᓱᖑᒪᑕ ᓇᒥᑐᐃᓐᓇᖅ ᐊᒻᒪᓗ ᓇᒥᓕᒫᖅ”. 

▪ ᖃᐅᔨᔪᒃᓴᐅᖕᒪᑕ ᐃᖃᓗᐃᑦ ᓇᑭᖔᕐᓂᑰᖕᒪᖔᑕ ᑎᐱᒋᑎᒍ ᐆᒃᑕᐅᓗᑎᒃ (ᒪᓕᑐᐃᓇᕐᒪᑕ ᑭᓴᓂᒃ ᓂᕆᖃᑦᑕᕐᓂᖏᓐᓂᒃ 

ᐊᔾᔨᒌᖏᑦᑐᓂᑦ ᑕᓯᕐᓃᖓᖅᑐᓂᒃ ᑰᖕᓂᓪᓗᓃᑦ). ᑎᓱᐊᔪᑦ ᐃᖃᓗᐃᑦ ᓂᕆᓲᖑᒪᑕ ᐊᒥᓱᐊᓗᓐᓂᒃ ᑭᖑᒡᓂᒃ ᐊᒻᒪᓗ 

ᓂᕆᓂᖅᓴᐅᓲᖑᓗᑎᒃ ᑕᕆᐅᖅ ᐃᒪᕕᖕᒥ. ᑕᐃᒫᑎᒋᐊᓗᒃ ᓂᕆᓗᐊᖅᐸᖏᒻᒪᑕ ᑕᓯᕐᒥ.  

▪ ᒪᒪᕐᓂᖅᐹᖑᕗᑦ ᐊᑯᓕᖅᑯᑕᒦᖓᕐᓂᑯᑦ ᐃᖃᓗᐃᑦ. ᐱᐅᔫᐊᓘᓐᓂᒃ ᑕᐅᑐᖃᕐᒪᑕ ᐊᐅᐸᕈᔪᒃᑐᑯᓘᓪᓗᑎᒃ. ᐊᔾᔨᐅᖏᓐᓂᖃᕐᒪᑦ 

ᐊᑯᓕᖅᑯᑕᖅ ᑰᖓ ᐅᔭᕋᖃᐅᒐᓛᖕᒪᑦ, ᐅᔭᕋᓛᖃᒃᑐᓂ ᐊᒻᒪᓗ ᐱᕈᒃᑐᖃᐅᒃᑐᓂ, “ᐃᒪᕕᖓᑕ ᐃᖃᖓ ᐃᖃᕐᒥᐅᑕᖃᓗᐊᕐᓇᓂ 

ᐊᒻᒪᓗ ᐱᕈᒃᑐᖃᓗᐊᓇᓂ ᐃᒪᖓᓃ”.  

▪ ᑲᑎᒪᖃᑎᒋᑦ ᖃᐅᔨᒪᓚᐅᖏᒻᒪᑕ ᐃᖃᓗᖁᑎᕗᑦ ᓂᕆᓲᖏᓐᓂᒃ ᐊᓯᔾᔩᓱᖑᒪᖔᑕ ᒪᓕᑐᐃᓇᕐᒪᑕ ᐊᖏᔫᓂᕐᒥᖕᓂᒃ, ᑭᓯᐊᓂ 

ᐃᓗᓇᑎᒃ ᐅᒃᐱᕈᓱᓚᐅᖅᑐᑦ ᐊᖏᔫᓂᖅᓴᐃᑦ ᓂᕆᓂᖅᓴᐅᓲᖑᒪᖔᑕ ᐃᖃᓗᖕᓂᒃ ᑕᒪᒃᑯᓇᙵᓪᓕ ᒥᑭᓐᓂᖅᓴᓂᒃ. ᐃᓗᓇᑎᒃ 

ᑲᑎᒪᖃᑕᐅᔪᑦ ᖃᐅᔨᓚᐅᖅᓯᒪᓂᕋᕐᒪᑕ “ᐊᖏᔪᐊᓗᐃᑦ ᐃᖃᓗᐃᑦ” ᐊᕿᐊᕈᒥᓱᖑᓂᖏᓐᓂᒃ ᐊᑯᓐᓈᕿᔪᓂᒃ ᐊᖏᔪᑲᓚᕈᓗᓐᓂᓪᓗ 

ᐃᖃᓗᓐᓂᒃ.  

ᖃᐅᔨᓇᓱᐊᖅᑎᑕᐅᔪᑦ 1  ᖃᐅᔨᓇᓱᐊᖅᑎᑕᐅᔪᑦ 2  

 

 

 

 

 

ᖃᐅᔨᓇᓱᐊᖅᑎᑕᐅᔪᑦ 3  ᖃᐅᔨᓇᓱᐊᖅᑎᑕᐅᔪᑦ 4  

 

 

 

 

ᓇᔪᖅᑕᐅᕙᒃᑐᑦ ᖃᓄᐃᑦᑑᓂᖏᑦ: 

ᐅᔭᕋᓱᒡᔪᒃ, ᖁᐊᔭᐅᑎᖃᒃᑐᑎᒃ 

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ: 9 

 

 
ᓇᔪᖅᑕᐅᕙᒃᑐᑦ ᖃᓄᐃᑦᑑᓂᖏᑦ: 

ᐅᔭᕋᒃᓱᒡᔪᒃ, 

ᖁᐊᔭᐅᑎᖄᓚᐋᕋᓗᓐᓇᓂ 

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ: 18 

 

 

 

ᐊᔾᔨᙳᐊᓂ 5-1 ᑕᑯᒃᓴᐅᑎᑦᑎᔪᑎᑦ ᐊᔾᔨᙳᐊᑦ ᐅᓕᖃᑦᑕᕐᓂᖓᓂ ᓇᔪᖅᑕᐅᕙᒃᑐᑦ ᖃᓂᒋᔮᓂ ᑰᔨᔅᓯ ᐱᖓᓐᓇᐸᓯᐊᑕ 

(ᐃᑎᔪᒥ ᑕᕆᐅᕐᒥ ᑐᓚᒃᑕᕐᕕᒃ) 

ᖃᐅᔨᓇᓱᐊᖅᑎᑕᐅᔪᑦ 1  ᖃᐅᔨᓇᓱᐊᖅᑎᑕᐅᔪᑦ 2  

 

 

 

 

 

ᖃᐅᔨᓇᓱᐊᖅᑎᑕᐅᔪᑦ 3  ᖃᐅᔨᓇᓱᐊᖅᑎᑕᐅᔪᑦ 4  

 

 

 

 

ᑭᐱᓯᓂᖅ: 1  

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ: 5 

 

 
ᑭᐱᓯᓂᖅ: 2 

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ:9 

 

 

 

ᐊᔾᔨᙳᐊᓂ 5-2 ᑕᑯᒃᓴᐅᑎᑦᑎᔪᑎᑦ ᐊᔾᔨᙳᐊᑦ ᐅᓕᓐᓂᖓᓂ ᓇᔪᖅᑕᐅᕙᒃᑐᑦ ᖃᓂᒋᔮᓂ ᑰᔨᔅᓯ ᐱᖓᓐᓇᖓᑕ (ᓵᕕᒋᐊᖅᑐᕐᕕᒃ) 

ᖃᐅᔨᓇᓱᐊᖅᑎᑕᐅᔪᑦ 1  ᖃᐅᔨᓇᓱᐊᖅᑎᑕᐅᔪᑦ 2  

 

 

 

 

 

ᖃᐅᔨᓇᓱᐊᖅᑎᑕᐅᔪᑦ 3  ᖃᐅᔨᓇᓱᐊᖅᑎᑕᐅᔪᑦ 4  

 

 

 

 

ᑭᐱᓯᓂᖅ: 1  

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ: 8 

 

 
ᑭᐱᓯᓂᖅ: 2 

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ:17 

 

 

ᐊᔾᔨᙳᐊᓂ 5-3 ᑕᑯᒃᓴᐅᑎᑦᑎᔪᑎᑦ ᐊᔾᔨᙳᐊᑦ ᐅᓕᖃᑦᑕᕐᓂᖓᓂ ᓇᔪᖅᑕᐅᕙᒃᑐᑦ ᖃᓂᒋᔮᓂ ᑰᔨᔅᓯ ᑲᓇᖕᓇᖓᓂ 

(ᐅᒥᐊᒃᑯᕕᒃ ᑐᓚᒃᑕᕐᕕᒃ) 

 

  



 
 

307071-01148-00-EN-LET-0004_R0_NRI_Inuktitut.docx  ᐅᖃᐅᔪᐃᔨ (Advisian) 14 

 

ᖃᐅᔨᓇᓱᐊᖅᑎᑕᐅᔪᑦ 1  ᖃᐅᔨᓇᓱᐊᖅᑎᑕᐅᔪᑦ 2  

 

 

 

 

 

ᖃᐅᔨᓇᓱᐊᖅᑎᑕᐅᔪᑦ 3  ᖃᐅᔨᓇᓱᐊᖅᑎᑕᐅᔪᑦ 4  

 

 

 

 

ᑭᐱᓯᓂᖅ: 1  

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ: 8 

 

 
ᑭᐱᓯᓂᖅ: 2 

 

ᖁᕝᕙᓯᓐᓂᖅᓯᐅᕆᔪᑎᐅᑉ 

ᓈᓴᐅᑖ:17 

 

 

 

ᐊᔾᔨᙳᐊᓂ 5-4 ᑕᑯᒃᓴᐅᑎᑦᑎᔪᑎᑦ ᐊᔾᔨᙳᐊᑦ ᐅᓕᕖᖓᖃᑦᑕᕐᓂᖓᓂ ᓇᔪᖅᑕᐅᕙᒃᑐᑦ ᖃᓂᒋᔮᓂ ᑰᔨᔅᓯ ᐱᖓᓐᓇᖅᐸᓯᖓᑕ 

(ᐃᑎᔪᒥ ᑕᕆᐅᕐᒥ ᑐᓚᒃᑕᕐᕕᒃ) 

6.  ᓇᓂᑦᑎᓯᑦ 

ᐅᖃᐅᔪᐃᔨ (Advisian) 2017. ᐃᖃᓗᐃᑦ ᑕᕆᐅᕐᒥ ᐋᖅᑭᒃᓱᖅᓯᒪᔪᓂᖅ ᓴᓇᔭᒃᓴᖅ. ᑕᕆᐅᕐᒥ ᑐᙵᕕᓪᓗᐊᑕᕆᔭᐅᔪᑦ ᐅᓂᒃᑳᓕᐊᑦ. 

ᐋᖅᑭᒃᓱᐃᔪᔭᐅᒍᑎᖏᑦ ᓄᓇᕗᑦ ᒐᕙᒪᒃᑯᑦ. ᒪᐃ 2017. (ᑎᑎᕋᒃᓯᒪᔪᖁᑎᐅᑉ ᓈᓴᐅᑖ 307071-01148-02-EN-REP-0003, 

ᐋᖅᑭᒋᐊᖅᑕᐅᓂᖓ 1). 

7.  ᒪᑐᓕᖅᑎᓗᒍ 

ᐅᒃᐱᕆᒐᑦᑎᒍ ᑖᒃᑯᐊ ᑎᑎᖃᐅᓯᐊᑦ ᐱᔭᐅᑎᑕᐅᔪᑦ ᐱᔭᐅᔭᕆᐊᖃᒪᕆᒃᑐᓂᒃ ᓇᓗᓇᐃᔭᖅᓯᒪᔪᓂᒃ ᐱᔭᐅᓯᒪᔭᕆᐊᓕᓐᓂᑦ ᐊᕐᕌᒍᑕᒪᑦ 

ᓇᐃᓈᖅᓯᔪᑎᒋᔭᑦᑎᓐᓂᒃ. ᐅᖃᐅᑎᒋᒃᑲᓐᓂᓪᓗᒍ, ᖃᓄᐃᑦᑐᑐᐃᓇᐃᑦ ᖃᐅᔨᒪᔪᑎᒃᓴᑦ ᓄᐊᑕᐅᓯᒪᔪᑦ ᐊᑐᖅᑎᓗᒍ ᑖᓐᓇ ᐱᓕᕆᔪᑎ 

ᐱᔭᒃᓴᐅᑎᑕᐅᓂᐊᖅᐳᑦ ᐱᔪᒪᔪᓄᑦ ᐱᓕᖃᑎᒋᓄᑦ. ᐅᖃᓕᒫᒐᓕᐊᖑᔪᑦ ᑕᒪᒃᑯᐊ ᐅᖃᓚᐅᑕᐅᔪᑦ, ᑕᐃᒫᒃ ᐱᔭᒃᓴᐅᓕᖅᑎᑕᐅᕙᓪᓕᐊᑎᓗᒋᑦ 

ᐱᔭᐅᑎᑕᐅᓂᐊᕐᒪᑕ ᓄᓇᕗᑦ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔭᕐᕕᓂ. 

ᑐᓴᐅᒪᔪᑎᒃᓴᑖᒃᑲᓂᕈᒪᑐᐊᕈᕕᑦ, ᐅᖃᒃᑕᐃᓕᒪᓂᐊᖏᓚᑎᑦ ᐅᖃᕐᕕᒋᓗᒍ ᑕᐅᓇᓂ ᐊᑎᓕᐅᖅᑕᐅᓯᒪᔪᖅ. 

 

ᓱᓕᓪᓗᖓ, 

 

ᕕᒃᑐᐊᕆᐊ ᕗᕐᑎᑦ-ᑰᐅᑦᑎᔅ, M.Sc, R.P. Bio 

ᑕᕆᐅᕐᒥ ᖃᐅᔨᓇᓱᐊᕐᓂᕐᒧᑦ, ᐊᕙᑎᓕᕆᓂᕐᒥ ᖃᐅᔨᒪᔨᑕᖅ 

ᐊᕙᑎᓕᕆᓂᕐᒥ ᐊᒻᒪ ᐃᓅᖃᑎᒌᓂ − ᑲᓇᑕ 

ᐅᖃᐅᔪᐃᔨ (Advisian), ᐊᒥᐊᕆᑲᔅ 
 

ᓇᓕᖅᑲᒃᑖᕐᓗᑎᒃ: 

 

 

ᕼᐋᕋᓪᑦ ᑯᓪᒪᓐ, ᐅᖃᐅᔪᐃᔨ (Advisian) 

ᑕᐃᔮᓐ ᐱᓐᑐ, ᐅᖃᐅᔪᐃᔨ (Advisian) 

ᐸᐅᓗᓯ ᒧᓛᒃ, ᓄᓇᕗᑦ ᒐᕙᒪᒃᑯᑦ 
 

 

ᑖᓐᓇ ᑎᑎᕋᒃᓯᒪᔪᖁᑎ ᑭᒡᒐᖅᑐᐃᖕᒪᑦ ᐃᖃᓇᐃᔭᕐᓂᕆᓯᒪᔪᖏᓐᓂᒃ ᐅᖃᐅᔾᔪᐃᔨᐅᑉ (ᐃᒥᖅᑕᐅᖃᑦᑕᖅᑐᒃᓴᖅᓯᐅᖅᑎᑦ ᑲᓇᑕᒥ ᐱᔨᑦᓯᕈᑎᑦ ᑭᒡᓕᓕᓯᒪᔪᖅ) ᐱᓕᕆᐊᖑᓱᑦ 

ᐃᓕᓴᕆᔭᐅᖁᓗᒋᑦ ᓴᓇᔭᒃᓴᓕᐅᕐᓂᕐᒧᑦ ᒪᓕᒃᑕᐅᔭᕆᐊᓕᑦ ᐊᒻᒪᓗ ᐱᓕᕆᔪᓯᐅᕙᒃᑐᑦ ᓈᒪᒋᔭᐅᔪᑦ ᐅᖃᐅᓯᖅᑕᐃᑦ ᓇᓂᑦᑎᓯᑦ ᐱᔭᐅᑎᑕᐅᔪᑦ ᐅᖃᐅᔪᐃᔨᑉ (Advisian) 
ᑳᓐᑐᕌᒍᑎᓂᒃ ᓂᐅᕕᕆᐊᖅᐸᒃᑐᓂᒃ, ᓄᓇᕗᑦ ᒐᕙᒪᒃᑯᑦ (“ᓂᐅᕕᕆᐊᖅᐸᒃᑐᑦ”). ᑖᓐᓇ ᑎᑎᕋᒃᓯᒪᔪᖁᑎ ᑕᑎᒋᔭᐅᔭᕆᐊᖃᖏᑦᑐᖅ ᑐᑭᓯᓇᑦᑎᐊᕐᓂᖏᓐᓄᑦ ᐊᑐᓕᖅᑎᑦᑎᔪᑎᑦ 
ᐊᓯᖏᓐᓄᓪᓘᓐᓂᑦ ᐊᑐᖅᑕᐅᒐᔭᖅᑐᓄᑦ ᓇᓗᓇᐃᖅᑕᐅᑦᑎᐊᖅᓯᒪᖏᑦᑐᓄᑦ ᐃᓗᐊᓂᑦᑐᓄᑦ ᑖᑦᓱᒪ ᑎᑎᕋᒃᓯᒪᔪᖁᑎᐅᑦ. ᑖᓐᓇ ᑎᑎᕋᒃᓯᒪᔪᖁᑎ ᑕᑯᔭᐅᑎᑕᐅᔭᕆᐊᖃᖏᒪᑦ ᐊᒻᒪᓗ 
ᐋᖅᑭᒃᓱᖅᑕᐅᓯᒪᓪᓗᓂ ᐊᓯᐊᓅᖏᑦᑐᖅ ᐊᑐᖅᑕᐅᖁᓗᒍ ᓂᐅᕕᕆᐊᖅᐸᒃᑐᓄᑦ. ᐱᖃᑕᐅᖃᑦᑕᖏᒻᒥᓗᑎᒃ ᐅᖃᐅᔪᐃᔨ (Advisian), ᐱᓕᕆᖃᑎᒋᕙᒃᑕᖏᓪᓘᓐᓂᑦ ᑭᒡᒐᖅᑐᐃᔨᐅᔪᑦ 
ᐃᖃᓇᐃᔭᖅᑎᓂᒃ ᐱᖃᑦᑕᓲᖑᖏᒪᑕ ᐊᑭᓕᖅᓱᕆᐊᓕᖕᓂᒃ ᖃᓄᐃᑐᑐᐃᓇᐅᒐᓗᐊᖅᐸᑕ ᐱᔾᔪᑎᒋᔭᐅᓗᑎᒃ, ᐱᖃᓯᐅᑎᓗᒋᑦ, ᑭᓯᐊᓂ ᑭᒡᓕᒋᔭᐅᑎᑕᐅᓇᑎᒃ ᒪᑯᐊ, 
ᐃᒃᐱᒍᓱᑦᑎᐊᖏᓐᓂᖅ, ᓇᓪᓕᐊᖕᓄᑐᐃᓇᖅ ᐱᓕᕆᖃᑕᐅᔪᑦ ᐊᓯᖏᓂᑦ ᓂᐅᕕᕆᐊᖅᐸᒃᑐᑦ ᖃᓄᐃᑦᑐᑐᐃᓇᕐᓂᒃ ᑐᓴᐅᒪᔪᑎᒃᓴᑦ ᐅᕝᕙᓗᓂᑦ ᑭᒡᒐᖅᑐᑕᐆᔪᒪᔪᓂᒃ ᑕᒪᒃᑯᓄᖓ. 
ᐊᑯᓂᐅᓂᖓ ᐅᑎᖅᑎᑕᐅᔪᓐᓇᕐᓂᖓᑕ ᐅᕝᕙᓗᓂᑦ ᐱᔭᐅᑎᑕᐅᓂᐅᓴᑐᐃᓇᓂᖏᑕ ᑖᒃᑯᐊ ᑎᑎᕋᒃᓯᒪᔪᖁᑎᑦ ᐅᕝᕙᓗᓂᑦ ᑐᓴᐅᒪᔪᑎᒃᓴᑦ ᐃᓚᒋᔭᐅᔪᑦ ᑖᒃᑯᓄᖓ 
ᐃᑲᔪᖅᓱᐃᓯᒪᔪᓄᑦ ᓂᐅᕕᕆᐊᖅᐸᒃᑐᓄᑦ ᑭᒡᓕᓕᓯᒪᖕᒪᑕ ᐅᑎᖅᑎᑕᐅᔪᓐᓇᕐᓂᖏᑦ ᐅᕝᕙᓗᓂᑦ ᐱᔭᐅᑎᑕᐅᓂᐅᓴᑐᐃᓇᕐᓂᖏᑦ, ᑭᓯᐊᓂ ᐱᑕᖃᒃᐸᑕ, ᐃᓚᓕᐅᑎᓯᒪᔪᓂᒃ 
ᑳᓐᑐᕌᒍᑕᐅᔪᓄᑦ ᐅᑯᓇᓂ ᓂᐅᕕᕆᐊᖅᐸᒃᑐᓄᑦ ᐊᒻᒪᓗ ᐅᖃᐅᔪᐃᔨᒧᑦ (Advisian). 

 

 


